
Sàbadu, in sa  biblioteca comunale de Tortolì, s'est tenta sa presentada de su libru 
“Carlo Felice e i tiranni sabaudi” 

Sàbadu a merie, in sa biblioteca 
comunale de Tortolì, s'est tenta sa 
presentada de su libru "Carlo Felice 
e i tiranni sabaudi" de Francesco 
Casula, organizada dae s'Ufìtziu de 
sa Limba Sarda e de sa Biblioteca 
Comunale. 

Durante s'addòbiu, ghiadu dae 
s'operadore de sa limba sarda, su 
professore Giuseppe Melis 
Giordano, curadore de sa 
prefatzione, at presentadu s'òpera, 
sighidu dae s'espositzione de is 
argumentos printzipales suos dae 

banda de s'autore etotu. 

S'est tratada de sa 183 presentada, a oto annos dae sa primu presentada, 
acontèssida su 16 de mese de idas de su 2016 in Casteddu. In custos annos, su libru 
est lòmpidu a sa de ses editziones e est istadu presentadu in is tzitades printzipales 
de s'ìsula e in chèntinas de biddas in totu sa Sardigna. Sa resessida sua est unu sinnu 
de s’interessu de is sardos  pro s'istòria issoro, a s'ispissu discuidada e ismentigada, a 
càusa mescamente de sa farta de una presèntzia adeguada in is programas 
iscolàsticos. 

Su libru, chi documentat is infamidades de is soberanos sabàudos durante 226 
annos de dominatzione (1720-1946), rapresentat unu contributu de importu a sa 
ricostrutzione de sa memòria istòrica de sa Sardigna. Signint unas cantas fotos de 
s'addòbiu…  


